
     KUVENDIT TË SHQIPËRISË 

Për dijeni:   MINISTRISË SË FINANCAVE DHE EKONOMISË  

                                               Bulevardi “Dëshmorët e Kombit”, nr. 3, Tiranë 

 

 

Të nderuar, 

Institucioni i Komisionerëve Publikë, në zbatim të ligjit nr. 84/2016, “Për rivlerësimin kalimtar 

të gjyqtarëve dhe prokurorëve në Republikën e Shqipërisë”, të ligjit nr. 9936, datë 26.6.2008, 

“Për menaxhimin e sistemit buxhetor në Republikën e Shqipërisë”, udhëzimit nr. 7, datë 

28.2.2018, “Për procedurat standarde të përgatitjes së programit buxhetor afatmesëm”, dhe 

udhëzimit nr. 28, datë 10.7.2020, “Për përgatitjen e Programit Buxhetor Afatmesëm 2021-

2023”, ka përmbushur detyrimin ligjor për përgatitjen e Programit Buxhetor Afatmesëm për 

periudhën 2021-2023.  

Bazuar në Aktin Normativ të Këshillit të Ministrave nr. 17, datë 22.4.2020, dhe Udhëzimin nr. 

28, datë 10.7.2020, kërkesat buxhetore për periudhën 2021-2023 janë përgatitur në këtë fazë 

duke respektuar, krahas rregullave dhe procedurave të përcaktuara në udhëzimin për procedurat 

standarde të hartimit të programit buxhetor afatmesëm për fazën teknike, edhe ato për fazën 

strategjike. 

Kërkesat buxhetore për periudhën afatmesme 2021-2023 janë hartuar bazuar në eksperiencën 

e dy viteve të para të aktivitetit të institucionit, si dhe në detyrimet që rrjedhin prej akteve 

ligjore apo nënligjore në fuqi. Këto kërkesa përfshijnë shpenzime për paga dhe sigurime 

shoqërore për punonjësit, sipas strukturës organike të miratuar me Vendimin nr. 102/2018, të 

Kuvendit të Shqipërisë, “Për disa shtesa dhe ndryshime në Vendimin e Kuvendit nr. 94/2017”, 

“Për miratimin e strukturës organizative, organikës dhe klasifikimit të pagave të personelit të 

Komisionerëve Publikë”, si dhe shpenzime për mallra dhe shërbime të domosdoshme për 

aktivitetin e institucionit. 

Sipas artikujve, kërkesat buxhetore për vitin 2021-2023 paraqiten në tabelën në vijim. 

                 000 lekë 

 

 

Emërtimi 

 

 

Viti 2020 

 

 

Viti 2021 

 

 

Buxheti 

shtesë i 

kërkuar 

 

 

Viti 2022 

 

 

Viti 2023 

    Kërkesa Tavane Kërkesa Tavane Kërkesa Tavane 

Shpenzimet buxhetore sipas 

klasifikimit ekonomik 

              

TOTALI          

67,200  

         

75,800  

         

71,200  

           

4,600 

         

74,800  

         

70,700  

          

0  

         

72,200  

600. Paga           

51,500  

         

59,700  

         

55,100  

           

4,600 

         

59,700  

         

55,600  

         

0  

         

55,600 

601. Sigurime 

shoqërore 

           

5,500  

           

6,100  

           

6,100  

                        

0 

           

6,100  

           

6,100 

            

0  

           

6100 

602. Mallra dhe 

shërbime 

           

9,200  

           

9,000 

           

9,000 

                  

0  

         

9,000  

         

9,000  

            

0  

         

9,000 

231. Aktive të 

trupëzuara 

           

1,000 

           

1,000  

           

1,000 

   

0           

            

      0  

           

0 

                  

0   

            

1,500 

  

 

Me vendim të Këshillit të Ministrave nr. 577/2020, “Për miratimin e tavaneve përfundimtare 

të shpenzimeve për PBA-në 2021-2023”, janë miratuar tavanet e shpenzimeve për Institucionin 

e Komisionerëve Publikë, të cilat janë rreth 6% ose 4,600 mijë lekë më të ulëta se kërkesa. 

Diferenca e fondeve të kërkuara me tavanet e miratuara nga Këshilli i Ministrave konsiston në 

fondin e pagave dhe sigurimeve shoqërore, i cili, në gjykimin tonë, nuk i mbulon nevojat që ka 

institucioni në përmbushje të detyrimeve në fushën e pagave. Problematika lidhur me fondin e 

pagave vijon që nga viti 2019, pavarësisht komunikimeve të vazhdueshme institucionale me 

Kuvendin e Shqipërisë, Këshillin e Ministrave dhe Ministrinë e Financave dhe Ekonomisë.  

 

Dëshirojmë të sjellim në vëmendjen tuaj se, bazuar në nenin 179/b të Kushtetutës së Republikës 

së Shqipërisë, mandati i Komisionerëve Publikë është 5 vjet nga data e fillimit të funksionimit 

të institucionit. Përfundimi i mandatit përkon me vitin 2022 dhe, për këtë arsye, kërkesat 

buxhetore për vitin 2023 janë zero. Për vitin 2022, ruajmë të drejtën e rishikimit të buxhetit, 

gjatë fazës së hartimit të projekt-buxhetit për periudhën afatmesme vijuese.  

 

Më poshtë ju paraqesim të detajuara kërkesat buxhetore për shpenzime sipas klasifikimit 

ekonomik dhe argumentet përkatëse.  

I- Shpenzime personeli 

Fondi i pagave dhe i sigurimeve shoqërore është përllogaritur nga institucioni bazuar në aktet 

ligjore dhe nënligjore dhe konkretisht në nenin C, të aneksit të Kushtetutës së Shqipërisë, ligjin 

nr. 84/2016, “Për rivlerësimin kalimtar të gjyqtarëve dhe prokurorëve në Republikën e 

Shqipërisë”, në ligjin nr. 96/2016, “Për statusin e gjyqtarëve dhe prokurorëve në Republikën e 

Shqipërisë”, Vendimin e Kuvendit nr. 94/2017, të ndryshuar me vendimin 102/2018, “Për 

miratimin e strukturës organizative, organikës dhe klasifikimit të pagave të personelit të 

Komisionerëve Publikë”, Kodin e Punës së Republikës së Shqipërisë dhe rregulloren “Për 

veprimtarinë e Institucionit të Komisionerëve Publikë”. 

Tavani i miratuar në shpenzime personeli për vitin 2021 e në vijim, për 30 punonjësit e 

institucionit, është 61,200 mijë lekë, ndërsa buxheti i kërkuar në këtë zë është 65,800 mijë lekë 

ose rreth 4,600 mijë lekë mbi tavanin e miratuar.  

Në mënyrë analitike janë përllogaritur elementet e pagave si më poshtë vijon: 

I.1  Fondi vjetor për pagën fillestare sipas akteve ligjore të përmendura më lart, në vlerë 

rreth 45,800 mijë lekë 

 

I.2 Shtesa për vjetërsi, rreth 5,075 mijë lekë, e llogaritur: 

 

a) Për Komisionerët Publikë, bazuar në nenin 29, të ligjit nr. 84/2016, “Për rivlerësimin 

kalimtar të gjyqtarëve dhe prokurorëve në Republikën e Shqipërisë”, dhe nenin 12, të 

ligjit nr. 96/2016, “Për statusin e gjyqtarëve dhe prokurorëve në Republikën e 

Shqipërisë”. 

 

b) Për Këshilltarët, në masën 80% të shtesës për vjetërsi të Komisionerëve, bazuar në 

nenin 29, të ligjit nr. 84/2016, “Për rivlerësimin kalimtar të gjyqtarëve dhe prokurorëve 

në Republikën e Shqipërisë”, ku përcaktohet që Këshilltari ligjor dhe ekonomik 

përfiton përkatësisht 80 për qind të pagës mujore përkatëse. Në nenin 109 të Kodit të 

Punës përkufizohet se: “me pagë kuptohet paga bazë, si dhe shtesat me karakter të 

përhershëm”,  dhe, në këtë kuptim, shtesa për vjetërsi, si një element i gjithëpranuar i 

pagës së punonjësve në njësitë publike, aplikohet edhe për Këshilltarët e Njësisë 

Ligjore në Institucionin e Komisionerëve Publikë.  

 

c) Për stafin administrativ, si element i strukturës së pagave për të gjithë punonjësit e 

njësive publike. 

 

I.3 Shtesat për vështirësi rreth 7,700 mijë lekë, e llogaritur: 

 

a) Për Komisionerët Publikë, bazuar në nenin 29, të ligjit nr. 84/2016, “Për rivlerësimin 

kalimtar të gjyqtarëve dhe prokurorëve në Republikën e Shqipërisë” dhe VKM-në nr. 

574, datë 9.10.2017, “Për përcaktimin e pagesës mujore shtesë për shkak të 

vështirësisë, për anëtarët e institucioneve të rivlerësimit”. Shtesa për vështirësi për 

Komisionerët Publikë aplikohet në masën 50% të pagës bruto fillestare. 

 

b) Për këshilltarët, bazuar në nenin 29, pika 5, të ligjit nr. 84/2016, “Për rivlerësimin 

kalimtar të gjyqtarëve dhe prokurorëve në Republikën e Shqipërisë”, ku përcaktohet 

se Këshilltarët ligjorë dhe ekonomikë përfitojnë një pagesë shtesë për shkak të 

vështirësisë, sipas rastit.  

 

Bazuar në nenin 4 të rregullores së institucionit, Mbledhja e Komisionerëve, si organi 

kolegjial drejtues i institucionit, miraton dhënien e shtesës mbi pagë sipas rastit. 

Dëshirojmë t’ju bëjmë me dije se rregullorja: “Për veprimtarinë e Institucionit të 

Komisionerëve Publikë” është akt nënligjor i hartuar bazuar në nenin 69, të ligjit nr. 

84/2016, në të cilin citohet se Mbledhja e Anëtarëve të Komisionit, Mbledhja e 

Gjyqtarëve dhe Mbledhja e Komisionerëve Publikë kanë detyrimin të miratojnë 

rregullat për veprimtarinë e institucioneve përkatëse të rivlerësimit. 

 

Sa më sipër, bazuar në volumin e punës gjatë vitit 2019 dhe vitit 2020, si dhe nevojën 

për përballimin e këtij volumi brenda afateve ligjore, për të gjithë vitin 2021, është 

parashikuar shtesë për vështirësi për këshilltarët deri në masën e dy pagave mujore.  

 

c) Për stafin administrativ (për punonjësit mbështetës, Specialistin e IT-së dhe 

Specialistin e Protokoll/Arkivit) është llogaritur shtesë për vështirësi për kushte pune, 

bazuar në vendimin e Kuvendit nr. 102/2018, “Për miratimin e strukturës organizative, 

organikës dhe klasifikimit të pagave të personelit të Komisionerëve Publikë”, VKM-

në nr. 717, datë 23.6.2009, “Për pagat e punonjësve mbështetës të institucioneve 

buxhetore dhe të nëpunësve të disa institucioneve buxhetore” dhe VKM-në nr. 187, 

datë 8.3.2017, “Për miratimin e strukturës dhe të niveleve të pagave të nëpunësve 

civilë...”. 

 

I.4 Shtesat për pozicion drejtues për Komisionerët Publikë 

 

Bazuar në nenin C të aneksit kushtetues, dy Komisionerë Publikë përfaqësojnë interesin 

publik dhe mund të paraqesin ankim kundër vendimit të Komisionit. Në nenin 4 dhe 6 të 

Rregullores së Institucionit të Komisionerëve Publikë përcaktohet se organi më i lartë 

drejtues i veprimtarisë së institucionit është Mbledhja e Komisionerëve Publikë. Mbledhja 

e Komisionerëve, e përbërë nga të dy Komisionerët Publikë, si një organ kolegjial, drejton 

dhe bashkërendon punën në institucion, në cilësinë e titullarit të tij.  

Në ligjin nr. 84/2016, neni 29, pika 2, citohet: “Komisioneri dhe Komisioneri Publik 

marrin pagë dhe përfitime të tjera financiare në përputhje me rregullat e përcaktuara në 

legjislacionin që rregullon statusin e gjyqtarëve ose prokurorëve”. Në ligjin nr. 96/2016, 

neni 12, pika ç, shtesa për pozicionin drejtues është përcaktuar sipas parashikimeve të nenit 

14 të këtij ligji, “Për ushtrimin e funksionit të Kryetarit të Gjykatës ose të Prokurorisë, 

Magjistrati përfiton 10 për qind shtesë page mbi pagën bruto fillestare të tij”. 

Bazuar në nenin 179/b, pika 8, të Kushtetutës së Shqipërisë, pas mbarimit të mandatit të 

Komisionerëve Publikë kompetencat e tyre ushtrohen nga Drejtuesi i Prokurorisë së 

Posaçme. Pra, Kushtetuta ia kalon kompetencat e Komisionerëve Publikë, Drejtuesit të 

Prokurorisë së Posaçme, titullar i Strukturës së Posaçme Antikorrupsion. 

 

Sa më sipër, Komisionerët Publikë, në cilësinë e titullarëve të institucionit, si të dy 

institucionet e tjera të rivlerësimit, me të drejtën e njohur nga ligji nr. 84/2016, përfitojnë 

shtesë mbi pagë, për drejtim, në masën 10% të pagës bruto fillestare. Buxheti i përllogaritur 

për këtë shtesë është rreth 584 mijë lekë në vit. 

 

I.5 Shtesat mbi pagë për orët jashtë kohës normale të punës, për administratën 

 

Bazuar në Kodin e Punës së Republikës së Shqipërisë, puna jashtë orarit zyrtar mund të 

kompensohet me pushim ose me pagë. Në rast të pamundësisë së kompensimit me pushim,  

është parashikuar një fond për dhënien e kësaj shtese sipas rastit, në vlerë totale rreth 456 

mijë lekë, për punonjësit administrativë të përfshirë në procesin e rivlerësimit kalimtar të 

gjyqtarëve dhe prokurorëve. Sqarojmë se, Ministria e Financave dhe Ekonomisë, me 

shkresën nr.1456/1, datë 31.1.2020, në zbatim të pikës 4 të Udhëzimit nr. 16, datë 

20.7.2011, “Mbi zbatimin e Vendimit nr. 463, datë 16.6.2011, të Këshillit të Ministrave”, 

ka miratuar veprimtarinë për punonjësit administrativë të Institucionit të Komisionerëve 

Publikë, si veprimtari operacionale.  

 

II. Shpenzime operative 

Bazuar në ecurinë e shpenzimeve në dy vitet e para të aktivitetit të institucionit, si dhe në  

rivlerësimin e nevojave shtesë që kanë lindur gjatë kësaj periudhe pas konsolidimit të 

institucionit, është llogaritur buxheti në shpenzime operative. Ky buxhet garanton blerjen e 

mallrave dhe shërbimeve të domosdoshme, në mbështetje të ushtrimit të funksioneve që 

Kushtetuta dhe ligji i cakton Komisionerëve Publikë.  

Buxheti i parashikuar në shpenzime operative, për vitin 2021, është 9,000 mijë lekë, buxhet i 

cili është në përputhje me tavanin e miratuar në këtë artikull buxhetor. Sipas grupeve kryesore 

të shpenzimeve operative, kërkesa paraqitet në vijim: 

602.0 - Materiale dhe shërbime zyre të përgjithshme  

Në këtë grup përfshihen shpenzimet për: letër, kancelari, tonera, shtypshkrime, materiale 

pastrimi etj. Kërkesa për këto shpenzime për vitin 2021, në total, është rreth 2,760 mijë lekë.  

Në përllogaritjen e këtij fondi janë mbajtur në konsideratë realizimi faktik në vitin 2019, 

shpenzimet e pritshme për vitin 2020, si dhe nevojat e evidentuara gjatë aktivitetit të 

institucionit. 

602.0 - Materiale dhe shërbime speciale  

Në këtë grup përfshihen shpenzimet për: uniforma për Komisionerët Publikë, softe dhe 

mirëmbajtje e faqes web, si dhe blerje ujë të pijshëm për punonjësit. Kërkesa për këto 

shpenzime, për vitin 2021, në total, është rreth 500 mijë lekë.  

602.2 - Shërbime nga të tretët 

Në këtë grup përfshihen shpenzimet për: energji elektrike, ujë, shpenzime telefonike etj. 

Kërkesa për këto shpenzime, për vitin 2021, në total, është rreth 1,620 mijë lekë. 

- Grupi i shpenzimeve për energji, ujë, postë, abonime etj., është parashikuar bazuar në 

shpenzimet e kryera nga institucioni në vitin 2019 dhe ecurinë e këtyre shpenzimeve në 

vitin aktual.  

- Sa i takon përllogaritjeve të shpenzimeve të telefonisë celulare, i jemi referuar VKM-

së nr. 864, datë 23.7.2010, “Për pajisjen me numër telefoni celular të personave juridikë, 

publikë”. 

602.3 - Shpenzime transporti 

Në këtë grup përfshihen shpenzimet për karburant, goma, pjesë këmbimi, siguracione, larje 

etj., për automjetin e institucionit. Fondi total i parashikuar për këtë grup, për vitin 2021, është 

400 mijë lekë. 

602.4 - Shpenzime udhëtimi 

Në këtë grup përfshihen shpenzimet për udhëtim dhe dieta për punonjësit e institucionit, për 

pjesëmarrje në trajnime dhe konferenca jashtë vendit, bazuar në legjislacionin në fuqi, referuar 

VKM-së nr. 870, datë 14.12.2011, “Për trajtimin financiar të punonjësve që dërgohen me 

shërbim jashtë vendit”. Këto shpenzime ishin parashikuar edhe në vitin 2020, por për shkak të 

pandemisë, si edhe zëra të tjera të shpenzimeve,u reduktuan.  

Fondi total i parashikuar për këto shpenzime, për vitin 2021, është bazuar kryesisht në 

eksperiencën e vitit 2019 dhe është rreth 1,750 mijë lekë. 

602.5 - Shpenzime për mirëmbajtje të zakonshme 

Në këtë grup bëjnë pjesë shpenzimet që do të kryhen për mirëmbajtjen e godinës pas 

dëmtimeve të tërmetit të nëntorit të vitit 2019, mirëmbajtje e cila nuk mund të kryhet gjatë këtij 

viti për shkak të situatës së paparashikuar nga pandemia COVID-19. Gjithashtu janë përfshirë 

mirëmbajtja e pajisjeve teknike dhe elektronike, sistemit të kondicionimit, mirëmbajtje 

automjeti etj. Fondi i parashikuar për këto shpenzime, për vitin 2021, është rreth 1400 mijë 

lekë.  

602.9 - Shpenzime të tjera operative 

Në këtë grup përfshihen shpenzimet për pagesën e detyrimeve ndaj sistemit tatimor, shpenzime 

për pjesëmarrje në konferenca të ndryshme jashtë vendit, pagesa për specialistë të jashtëm, të 

angazhuar në komisione të ndryshme etj., në vlerën rreth 570 mijë lekë.  

Në total, kërkesa për shpenzime operative përputhet me tavanin paraprak të miratuar nga 

Këshilli i Ministrave për vitin 2021 dhe 2022.  

 

III. Shpenzimet administrative kapitale 

Shpenzimet administrative kapitale janë përfshirë në koston e përgjithshme të politikës 

ekzistuese të programit buxhetor. Ato përfshijnë shpenzime kapitale për blerje pajisjesh dhe 

mobilie zyre, që kanë të bëjnë me zëvendësimin e pajisjeve të konsumuara ose të dëmtuara 

gjatë ushtrimit të aktivitetit. 

Një rol të rëndësishëm në mbështetjen e aktivitetit të Institucionit të Komisionerëve Publikë 

luan edhe krijimi i kushteve të nevojshme të punës për ushtrimin e të gjitha funksioneve që 

ligji përcakton. 

Institucioni i Komisionerëve Publikë konsideron shumë të rëndësishme ruajtjen e standardeve 

të punës të arritura gjatë tri viteve të aktivitetit, sa i përket pajisjeve elektronike dhe mobilimit 

të zyrave, dhe gjithashtu nevojën për pajisje me setet e domosdoshme të punës.  

Kërkesat buxhetore në shpenzime administrative kapitale janë hartuar vetëm për vitin 2021, në 

përputhje me tavanet buxhetore, ndërsa për vitin 2022 dhe 2023 nuk janë parashikuar  

shpenzime në këtë artikull buxhetor. 

Buxheti i parashikuar në shpenzime kapitale administrative për vitin 2021, në vlerën rreth 1,000 

mijë lekë, përfshin: 

1. Plotësimin e nevojave të institucionit, me pajisje kompjuterike si: laptopë dhe pajisje 

për menaxhimin e dokumentacionit, si edhe pajisje të tjera elektronike, në vlerë totale 

550 mijë lekë. 

2. Plotësimin me pajisje dhe mobilie të nevojshme për zyrat, si: rafte, etazherë, 

komodina, kasaforta për nevojat e institucionit, në vlerë totale 450 mijë lekë.   

Në kuadër të buxhetimit me pjesëmarrje, gjatë përgatitjes së PBA-së 2021-2023, Ekipi i 

Menaxhimit të Programit iu është përgjigjur interesimit dhe pyetjeve të organizatave pjesë e 

Shoqërisë Civile, rreth hartimit të kërkesave buxhetore. Gjithashtu është në praktikën e 

institucionit që publikon në faqen e tij zyrtare, për njohje nga publiku, dokumentin e hartimit 

të kërkesave buxhetore për periudhën afatmesme. 

Kërkesat tona buxhetore janë klasifikuar dhe paraqitur në kërkesa për financimin e politikave 

ekzistuese, bazuar në metodologjinë e përcaktuar në udhëzimin standard të përgatitjes së PBA-

së. Parashikimet buxhetore të hartuara përbëjnë shpenzime të detyrueshme, të tilla si 

angazhime të qarta ligjore, që rrjedhin nga aktet e miratuara nga Kuvendi i Shqipërisë dhe 

vendimet e Këshillit të Ministrave, dhe nuk përmbajnë asnjë element të politikave të reja të 

përcaktuara në udhëzimin përkatës. Shpenzimet korente sipas strukturës së programit janë të 

lidhura me produktin kryesor të prekshëm dhe të matshëm, që është numri i vendimeve të 

njoftuara nga Komisioni i Pavarur i Kualifikimit dhe të shqyrtuara nga Komisionerët Publikë.  



__________________________________________________________________________________ 
Institucioni i Komisionerëve Publikë, bulevardi “Dëshmorët e Kombit”, nr. 8, Tiranë, info@ikp.al 

 

Sjellim sërish në vëmendjen tuaj se: Institucioni i Komisionerëve Publikë i qëndron kërkesës 

dhe argumenteve të paraqitura për rishikimin e tavaneve buxhetore, duke konsideruar që këto 

tavane nuk përmbushin të gjitha detyrimet ligjore në fushën e pagave dhe të sigurimeve 

shoqërore për Komisionerët Publikë, Njësinë Ligjore dhe Njësinë Administrative, sipas 

strukturës së miratuar me Vendimin e Kuvendit të Shqipërisë, nr.102/2018.  

Bashkëlidhur gjeni të gjitha formatet dhe shtojcat e plotësuara sipas udhëzimeve të Ministrisë 

së Financave dhe Ekonomisë.   

 

Me respekt,  

 

        

    KOMISIONERËT PUBLIKË 

   

           Florian Ballhysa      Darjel Sina  

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 






































